
Filma, klipp og deil við Norðurlond

Nú byrjar sjálv framleiðslan, har tit skulu upptaka filmin á tí staðseting, tit hava valt. Síðani

skulu senurnar klippast saman og lidni filmurin skal deilast á Norden i skolen.

FILMUR 

Arbeiðsblað 4: Framleiðsla

Brúki tykkara storyboard sum ætlan fyri upptøkurnar (men tit kunnu gott improvisera

so hvørt).

Filmið í horisontalum formati við snildtelefon ella teldli.

Gevið gætur, um tit skulu brúka verulig ljóð (realljóð) og/ella leggja ljóðið inn aftaná.

Eins týdningarmikið sum at taka góðar myndir, er at taka upp gott ljóð.

KLIPP

Klippið filmin í WeVideo, iMovie, CapCut ella øðrum forriti, sum tit kenna væl. Um tit skulu

hava tónleik við í filminum, skulu tit finna tónleik uttan rættindi beinleiðis í forritunum.

Hugsið um samanhangin (byrjan, miðja og endi), klippiferð og -rútmu: Er tað

ein friðarligur, eygleiðandi heimildarfilmur ella ein ferðmikil filmur við hugburði?

Ókeypis ljóðeffektir eru eisini í klippiforritinum, har tit eisini kunnu leggja tekst, litir

og rødd aftrat tykkara filmi. Tað ber eisini væl til, bert at brúka verulig ljóð (realljóð).

Takið tykkum góða tíð til at stilla ljóðið, so filmurin bæði tekur seg væl út í sjón og ljóði.

Norðurlond kalla!

BÓLKAARBEIÐI 



Tá ið tit eru liðug at klippa, skal filmurin leggjast upp á Norden i skolen. Byrjið við

at innrita á nordeniskolen.org/fo/nordurlond-kalla við tí innritan, sum lærarin hevur

givið tykkum. Trýstið síðani á knøttin undir stigi 4.

1. Leggið upp tvær fílur: Tykkara film (MP4 ella MOV) og eina skíggjamynd frá filminum

– t.d. eina mynd, sum kann brúkast til eina filmsplakat.

2. Útfyllið skjalið og gerið eina stutta lýsing av søgugongdini í filminum. Her kunnu tit

taka støði í tí, tit hava skrivað á tykkara storyboard.

3. Góðtakið treytirnar og sendið tykkara íkast inn. Verið bara tolin – tað kann taka

eina løtu at leggja upp.

Tá ið tit hava lagt tykkara íkast upp, fær tykkara lærari ein t-post við eini slóð, har teir skulu

inn at hyggja ígjøgnum og góðkenna. Ikki fyrr enn tað er gjørt, sæst íkastið á pallinum. Vilja tit

broyta okkurt seinni, skal tykkara lærari hyggja ígjøgnum og góðkenna tað av nýggjum.

DEILIÐ

SKANNIÐ QR-KOTUNA OG LEGGIÐ TYKKARA FILM UPP

https://nordeniskolen.org/fo/nordurlond-kalla/?culture=fo

